
				ఈ పుట అచ్చుదిద్దబడ్డది


నలుగురు కూచుని నవ్వే వేళల 

నా పేరొకతరి తలవండి 

మీమీ కన్నబిడ్డల నొకతెకు

             ప్రేమను నా పేరివ్వండి.


బలబల కన్నుల కన్నీరొలికెను 

పుత్తడి బొమ్మకు పూర్ణమకు 

కన్నులు తుడుచుకు కలకల నవ్వెను 

పుత్తడి బొమ్మా పూర్ణమ్మా.


వగచిరి వదినెలు, వగచిరి తమ్ములు 

తల్లియు కంటను తడిబెట్టన్ 

కాసుకు లోనై అల్లుని తలుచుకు 

ఆనందించెను అయ్యొకడె.


యెప్పటి యట్టుల సాయంత్రమ్మున 

యేరిన పువ్వులు సరిగూర్చి 

సంతోషమ్మున దుర్గను కొలవను 

వొంటిగ బోయెను పూర్ణమ్మ.


ఆవులు పెయ్యలు మందల జేరెను 

పిట్టలు చెట్లను గుమిగూడెన్ 

మింటను చుక్కలు మెరయుచు పొడమెను

               పూర్ణమ యింటికి రాదాయె.


చీకటి నిండెను కొండల కోనల 

మేతకు మెకములు మెసల జనెన్ 

దుర్గకు మెడలో హారములమరెను

               పూర్ణమ యింటికి రాదాయె.






గురజాడలు

